
VARIATIV YONDASHUV 
ASOSIDA BOSHLANG‘ICH SINF 
O‘QUVCHILARIDA DIALOGIK 
NUTQNI RIVOJLANTIRISHNING 
NAZARIY ASOSLARI
Turapova Ra’no Barat qizi
Termiz davlat pedagogika instituti mustaqil izlanuvchisi

Annotatsiya: Mazkur maqolada variativ yondashuv asosida boshlang‘ich sinf o‘quvchilarida dialogik nutqni rivojlanti
rishning nazariy asoslari yoritilgan. Unda o‘quvchilarning muloqotga kirishish faolligini oshirish, ularning individual nutqiy 
xususiyatlarini hisobga olgan holda dars jarayonini tashkil etish, shuningdek, o‘yin, interfaol va innovatsion metodlardan 
foydalanish samaradorligi tahlil qilingan. Variativ yondashuvning ta’lim jarayonini shaxsga yo‘naltirish, ijodiy fikrlashni 
rivojlantirish hamda o‘quvchilarni erkin ifoda qilishga o‘rgatishdagi ahamiyati alohida asoslab berilgan.

Kalit so‘zlar: variativ yondashuv, dialogik nutq, boshlang‘ich ta’lim, muloqot kompetensiyasi, o‘yin texnologiyalari, inter-
faol metodlar, nutqiy rivojlanish.
Abstract: This article examines the theoretical foundations for developing dialogic speech among primary school stu-
dents through a variative approach. It analyzes the effectiveness of game-based, interactive, and innovative teaching 
methods aimed at increasing students’ speech activity, enhancing communicative competence, and addressing individual 
linguistic characteristics during the learning process. Special emphasis is placed on the significance of the variative 
approach in promoting learner-centered education, fostering creative thinking, and developing students’ ability to express 
themselves freely.

Key words: variative approach, dialogic speech, primary education, communicative competence, game technologies, 
interactive methods, speech development.
Аннотация: В статье рассматриваются теоретические основы развития диалогической речи у учащихся начальных 
классов на основе вариативного подхода. Анализируется эффективность использования игровых, интерактивных 
и инновационных методов, направленных на повышение речевой активности, формирование коммуникативных 
умений и учёт индивидуальных речевых особенностей детей в образовательном процессе. Особое внимание 
уделяется значимости вариативного подхода в обеспечении личностно-ориентированного обучения, развитии 
творческого мышления и формировании навыков свободного самовыражения учащихся.

Ключевые слова: вариативный подход, диалогическая речь, начальное образование, коммуникативная компе-
тенция, игровые технологии, интерактивные методы, речевое развитие.

KIRISH
Hozirgi davrda ta’lim tizimi oldida turgan eng muhim vazifalardan biri – o‘quvchilarning ijodiy va mustaqil 

fikrlash salohiyatini, shuningdek, samarali muloqotga kirishish ko‘nikmalarini rivojlantirishdir. Shu nuqtayi 
nazardan, o‘quv jarayonida dialogik nutqni shakllantirish muammosi alohida ahamiyat kasb etadi. Dialogik nutq 
bolaning nafaqat til boyligini, balki tafakkur darajasini, ijtimoiy faolligini va muloqot madaniyatini ham ifodalaydi.

Boshlang‘ich ta’lim bosqichi – bu shaxsning kommunikativ kompetensiyasi shakllanadigan, til orqali 
dunyoni anglash va o‘z fikrini erkin ifodalashga o‘rganadigan eng muhim poydevor bosqichidir. Shu sababli, 
o‘qituvchining asosiy vazifalaridan biri – o‘quvchilarda o‘zaro muloqot qilish, fikr almashish va o‘z nuqtayi naza-
rini asoslab berish ko‘nikmalarini rivojlantirishdan iboratdir.

So‘nggi yillarda ta’lim jarayoniga variativ yondashuv tushunchasi keng kirib kelmoqda. Bu yondashuv 
o‘quvchilarning individual xususiyatlarini, qiziqishlari va tayyorgarlik darajalarini inobatga olgan holda o‘qitish 
jarayonini moslashuvchan tarzda tashkil etishni anglatadi. Variativ yondashuv o‘qituvchiga dars mazmunini, 
metodlarini va vositalarini har bir o‘quvchining ehtiyojiga mos ravishda tanlash imkonini beradi. Natijada 
o‘quvchilarda o‘z fikrini mustaqil bayon etish, suhbat jarayonida faol ishtirok etish, savol-javob asosida bilimni 
mustahkamlash kabi ko‘nikmalar shakllanadi.

Dialogik nutqni rivojlantirishda o‘yin texnologiyalari, interfaol metodlar, multimedia vositalari, shuningdek, 
integrativ yondashuvdan foydalanish o‘z samarasini bermoqda. Chunki o‘yin faoliyati va texnologiyalar 
orqali bola o‘zini tabiiy, erkin holatda his qiladi, bu esa uning nutqiy faolligini oshiradi. Shuningdek, interfaol 
mashg‘ulotlar o‘quvchilar o‘rtasida jonli muloqot, fikr almashish, o‘zaro hurmat va tinglash madaniyatini shakl-
lantiradi.

Bugungi kunda O‘zbekiston Respublikasida ta’lim tizimini modernizatsiya qilish jarayonida til o‘rgatish 
va muloqot kompetensiyasini rivojlantirish masalalari davlat siyosatining ustuvor yo‘nalishlaridan biri hisobla-
nadi. Oʻzbekiston Respublikasining “Ta’lim to‘g‘risida”gi O‘RQ-637-sonli1 Qonun, Oʻzbekiston Respublikasi 
Prezidentining “Oʻzbekiston – 2030” strategiyasi toʻgʻrisida”gi PF-158-sonli2 Farmoni, yangi avlod davlat ta’lim 
standartlari aynan o‘quvchilarning kommunikativ savodxonligi va nutq madaniyatini rivojlantirishga qaratilgan. 
Shu jihatdan qaraganda, boshlang‘ich sinf o‘quvchilarida dialogik nutqni rivojlantirish masalasi nafaqat metodik, 
balki ijtimoiy-madaniy ahamiyatga ham ega.

Mazkur tadqiqotda variativ yondashuv asosida dialogik nutqni rivojlantirishning nazariy jihatlari, bu jara
yonda qo‘llaniladigan metod va texnologiyalar tizimi, shuningdek, o‘quvchilarning nutqiy faoliyatini rag‘batlan-
tirish omillari ilmiy asosda tahlil qilinadi. Tadqiqot natijalari o‘qituvchilar uchun dars jarayonini samarali tashkil 
etish, shuningdek, o‘quvchilarning og‘zaki nutqini shakllantirishda individual yondashuvni yo‘lga qo‘yish uchun 
amaliy asos bo‘lib xizmat qiladi.

MAVZUGA OID ADABIYOTLAR SHARHI 
Boshlang‘ich ta’limda o‘quvchilarning dialogik nutqini rivojlantirish masalasi ko‘plab mahalliy va xorijiy 

olimlarning ilmiy izlanishlarida o‘z aksini topgan. Ushbu yo‘nalishdagi tadqiqotlar, asosan, nutqiy rivojlanish 
nazariyasi, kommunikativ kompetensiya va interfaol o‘qitish metodlari bilan uzviy bog‘liqdir.

Til o‘rganish jarayonida o‘quvchining faol suhbatdosh sifatida ishtirok etishini ta’minlash g‘oyasi 
L. S. Vygotskiy, A. A. Leontyev, S. L. Rubinshteyn, J. Bruner, M. Baxotin kabi psixolog va pedagog olimlarning 
asarlarida asoslab berilgan. Ularning fikricha, bola tafakkuri va nutqining shakllanishi ijtimoiy muloqot jarayoni 
orqali yuz beradi, shu bois o‘qituvchi ta’lim jarayonida o‘quvchini faol muloqot subyekti sifatida jalb etishi zarur.

Tilshunoslik va metodika sohasida M. Zimnyaya, E. I. Passov, I. L. Bim, A. N. Shchukin, N. D. Galskova 
kabi tadqiqotchilar dialogik nutqni o‘rgatish metodikasini lingvistik, psixologik va didaktik jihatdan tahlil qilganlar. 
Ularning ishlarida o‘qitishning kommunikativ yo‘nalishi, suhbat madaniyatini shakllantirish, muloqotga kirishish 
bosqichlari hamda dialogik mashg‘ulotlarning turlari chuqur o‘rganilgan.

O‘zbekistonlik metodist olimlar – S. Matchonov, N. Mahmudov, B. Qosimov, M. Qurbonova, D. Toshpo‘la-
tova, R. Shomahmudova, Z. Hasanboyeva va boshqalarning tadqiqotlarida esa boshlang‘ich ta’limda nutq 
madaniyatini shakllantirish, o‘quvchilar og‘zaki va yozma nutqini rivojlantirish, o‘yinli metodlardan foydalanish, 
shuningdek, ona tili ta’limini zamonaviy texnologiyalar bilan uyg‘unlashtirish masalalari yoritilgan.

So‘nggi yillarda variativ yondashuv tushunchasi xorijiy metodikalarda faol o‘rganilmoqda. C. Rogers, 
H. Gardner, B. Bloom, J. Dewey, R. Sternberg kabi olimlar ta’limda individual farqlarni hisobga olish, shaxsga 
yo‘naltirilgan yondashuv va o‘quvchining mustaqil tanlov huquqini ta’minlashning pedagogik ahamiyatini 
asoslab berganlar. Ularning fikricha, variativ o‘qitish – bu barcha o‘quvchilar uchun yagona yo‘lni emas, balki 
turli ehtiyoj, qobiliyat va qiziqishlarga mos moslashuvchan ta’lim modellarini taklif etish demakdir.

Dialogik nutqni rivojlantirishga oid mahalliy tadqiqotlarda (N. Tursunova, G. To‘xtayeva, Z. Xoliyorova, 
M. Yo‘ldosheva va boshqalar) interfaol o‘yinlar, multimedia vositalari, integrativ topshiriqlar va kommunikativ 
mashg‘ulotlar orqali o‘quvchilarning muloqotga kirishish faolligini oshirish bo‘yicha samarali metodik tavsiyalar 
ishlab chiqilgan. Shu bilan birga, mavjud adabiyotlar tahlili shuni ko‘rsatadiki, ko‘plab tadqiqotlar dialogik nutqni 
rivojlantirishga qaratilgan bo‘lsa-da, ularning aksariyatida variativ yondashuvning nazariy va amaliy asoslari 
yetarlicha yoritilmagan. Aynan shu holat ushbu mavzuning dolzarbligini belgilaydi va yangi ilmiy izlanishlarni 
talab etadi.

TADQIQOT METODOLOGIYASI 
Tadqiqot metodologiyasi variativ yondashuv asosida boshlang‘ich sinf o‘quvchilarining dialogik nutqini ri

vojlantirish jarayonini o‘rganishga qaratilib, ma’lumotlar asosan kuzatish, suhbat, savolnoma va dars jarayonini 
videokuzatuv orqali tahlil qilish usullari yordamida yig‘ildi. Kuzatishlar o‘quvchilarning muloqotga kirishish faol-
ligi, suhbatdagi ishtiroki, savol-javob jarayonidagi nutqiy reaksiyalarini aniqlashga xizmat qildi. Suhbat va savol-
nomalar o‘qituvchilarning variativ yondashuvdan foydalanish tajribasi, mavjud muammolar va amaliy yechimlar 
haqida ma’lumot berdi. Olingan ma’lumotlar sifat tahlili va qisman miqdoriy tahlil usullari asosida qayta ishlanib, 

1	 Oʻzbekiston Respublikasining “Ta’lim to‘g‘risida”gi O‘RQ-637-sonli Qonun: https://lex.uz/docs/-5013007
2	 Oʻzbekiston Respublikasi Prezidentining “Oʻzbekiston – 2030” strategiyasi toʻgʻrisida”gi PF-158-sonli Farmoni: https://lex.uz/ru/docs/-

6600413

o‘quvchilarning dialogik nutq rivojlanishi dinamikasi, interfaol va o‘yinli mashg‘ulotlarning samaradorligi hamda 
individual yondashuvning ta’sir kuchi aniqlab berildi. Tahlil jarayonida ma’lumotlar o‘rtasidagi uzviy bog‘liqlik 
aniqlanib, metodik xulosalar shakllantirildi.

TAHLIL VA NATIJALAR
Boshlang‘ich sinf o‘quvchilarida dialogik nutqni rivojlantirish jarayoni o‘qitish metodikasining eng muhim 

yo‘nalishlaridan biridir. Tahlillar shuni ko‘rsatadiki, o‘quvchilarning muloqot faoliyati faolligi, nutqiy lug‘at boyligi 
va o‘z fikrini erkin ifodalash darajasi o‘quv jarayonida qo‘llanilayotgan yondashuv va metodlarga bevosita 
bog‘liqdir. An’anaviy ta’limda bu jarayon ko‘proq o‘qituvchining monologik nutqiga tayanadi, o‘quvchilar esa 
passiv tinglovchi sifatida ishtirok etadilar. Natijada ularda erkin fikrlash, savol berish, muloqotga kirishish va o‘z 
nuqtayi nazarini himoya qilish ko‘nikmalari yetarli darajada shakllanmaydi.

Shu bois so‘nggi yillarda o‘qitish jarayoniga variativ yondashuvni joriy etish zarurati kuchaymoqda. Bu 
yondashuvning asosiy mohiyati – o‘quvchilarni bir xil metod yoki topshiriq asosida emas, balki ularning indi-
vidual nutqiy rivojlanish darajasi, psixologik xususiyatlari va qiziqishlarini hisobga olgan holda o‘qitishdir. Vari-
ativ yondashuv o‘quvchilarning faolligini oshirish, o‘z fikrini turli shakllarda ifodalash, suhbatda teng ishtirok 
etish imkonini beradi.

O‘tkazilgan metodik tahlillar natijalariga ko‘ra, boshlang‘ich sinf o‘quvchilarining dialogik nutqini rivojlantir-
ishda quyidagi uch asosiy yo‘nalish samarali ekani aniqlandi:

1.	 O‘yin texnologiyalari asosida muloqotni faollashtirish

O‘quvchilar uchun o‘yin tabiiy ehtiyoj bo‘lib, ular o‘yin orqali erkin fikr bildiradi, vaziyatga mos nutq birikma-
larini qo‘llaydi va muloqotda faol bo‘ladi. Rolli o‘yinlar, “Savol–javob zanjiri”, “Mening fikrimcha…”, “Bir hikoya 
– ikki so‘z” kabi mashg‘ulotlar orqali o‘quvchilar muloqotga kirishish, savol berish va javob qaytarish ko‘nikma-
larini mustahkamlaydilar.

2.	 Interfaol va axborot–kommunikatsiya texnologiyalaridan foydalanish

Multimediali darslar, audio-video suhbatlar, interaktiv topshiriqlar, virtual sahnalar o‘quvchilarda so‘z 
boyligini kengaytiradi, tinglab tushunish va javob berish malakasini oshiradi. Ayniqsa, “Animatsion suhbatlar”, 
“Rasm asosida hikoya tuzish”, “Dialogni to‘ldir” kabi interaktiv mashg‘ulotlar nutqiy rivojlanishga sezilarli ta’sir 
ko‘rsatadi.

3.	 Integrativ o‘qitish va shaxsga yo‘naltirilgan topshiriqlar tizimi

Ona tili, atrof-muhit, o‘qish va san’at darslarini uyg‘unlashtirish orqali o‘quvchilarda muloqotga kirishish 
motivatsiyasi ortadi. Masalan, adabiy asarni tahlil qilishda personajlar o‘rtasidagi dialogni sahnalashtirish, 
tasviriy san’at darsida surat asosida hikoya tuzish yoki tabiiy fanlarda kuzatuv natijalari haqida suhbatlashish 
orqali nutqiy tafakkur rivojlanadi.

Tajriba-sinov ishlarida aniqlanishicha, dars jarayonida variativ mashg‘ulotlarni qo‘llash natijasida:

•	 o‘quvchilarning o‘z fikrini og‘zaki bayon etish faolligi 40–45% ga oshgan;

•	 muloqotda so‘zni to‘g‘ri tanlash, izchil gapirish ko‘nikmalari sezilarli darajada yaxshilangan;

•	 o‘quvchilar o‘zaro suhbatda faol ishtirok etish va o‘qituvchi bilan erkin fikr almashish malakasini egallagan.

Shuningdek, o‘qituvchilar uchun ishlab chiqilgan variativ mashg‘ulotlar tizimi (mavzuli suhbatlar, rolik asosi-
dagi muloqot, dialog rekonstruksiyasi va boshqalar) o‘quvchilarning nutqiy kompetensiyasini shakllantirishda 
samarali vosita bo‘lib xizmat qilgan.

Tahlil natijalari shuni ko‘rsatadiki, dialogik nutqni rivojlantirishda variativ yondashuvning afzalliklari quyida
gilarda namoyon bo‘ladi:

•	 har bir o‘quvchining individual nutqiy darajasi inobatga olinadi;

•	 o‘quvchi muloqot jarayonida o‘z fikrini erkin ifoda etadi;

•	 o‘qituvchi darsni moslashuvchan, ijodiy va interfaol tarzda tashkil etadi;

•	 dars mazmuni o‘quvchilarning hayotiy tajribasi bilan uzviy bog‘lanadi;

•	 o‘quvchilar o‘rtasida hamkorlik, hurmat va tinglash madaniyati shakllanadi.

Umuman olganda, o‘tkazilgan tahlillar natijasida shunday xulosa qilish mumkinki, variativ yondashuv 
asosida tashkil etilgan o‘quv jarayoni boshlang‘ich sinf o‘quvchilarining dialogik nutqini rivojlantirishda samarali 
metodik asos hisoblanadi. Bu yondashuv nafaqat o‘quvchilarning nutqiy faolligini oshiradi, balki ularning tafak-
kurini, ijodiy qobiliyatini va shaxsiy ifoda madaniyatini ham rivojlantiradi.

O‘tkazilgan tahlillar natijalariga ko‘ra, boshlang‘ich sinf o‘quvchilarining dialogik nutqini rivojlantirishda vari-
ativ yondashuvning afzalliklari va amaliy ahamiyati yaqqol namoyon bo‘ldi. Ushbu yondashuv o‘quvchilarning 
individual xususiyatlarini hisobga olish, ularning muloqotga kirishish faolligini oshirish va dars jarayonini shaxsga 
yo‘naltirilgan tarzda tashkil etish imkonini beradi.

An’anaviy o‘qitish tizimida o‘quvchilar asosan tinglovchi rolida bo‘lib, o‘qituvchining monologik nutqini qabul 
qiluvchi sifatida ishtirok etadi. Bunday jarayon o‘quvchining tabiiy muloqotga kirishish ehtiyojini to‘liq qondira 
olmaydi. Variativ yondashuv esa bu cheklovlarni bartaraf etadi, chunki u o‘qitishni moslashuvchan, shaxsga 
yo‘naltirilgan va faollikka undovchi tizim sifatida ko‘radi.

Tajriba jarayonida kuzatilgan natijalar shuni ko‘rsatdiki, o‘quvchilarning muloqotda faol ishtirok etish-
lari, fikrini erkin ifoda etishlari va suhbatda mantiqiy izchillikni saqlash qobiliyatlari sezilarli darajada oshgan. 
Ayniqsa, o‘yin, rolli sahna, interaktiv topshiriq va multimedia asosidagi mashg‘ulotlar o‘quvchilarning tabiiy 
nutqiy faolligini rag‘batlantirgan. Shu jihatdan, dialogik nutqni rivojlantirishda didaktik o‘yinlarning o‘rni beqiyos 
ekanligi tasdiqlandi.

Muhokama jarayonida aniqlanishicha, variativ yondashuvning samaradorligi quyidagi omillar bilan bog‘liq:

1.	 Moslashuvchan o‘qitish muhiti – dars jarayoni qat’iy shaklga emas, balki o‘quvchilarning ehtiyoj va 
tayyorgarlik darajasiga mos ravishda tashkil etiladi.

2.	 O‘quvchi subyekt sifatida – o‘quvchi o‘qitish jarayonining faol ishtirokchisi bo‘ladi, bu esa uning nutqiy, 
ijodiy va ijtimoiy kompetensiyalarini rivojlantiradi.

3.	 Multimedia va AKT vositalarining integratsiyasi – vizual va audio materiallardan foydalanish o‘quv
chilarning tinglab tushunish va og‘zaki javob berish malakasini kuchaytiradi.

4.	 Shaxsga yo‘naltirilgan vazifalar – har bir o‘quvchining qobiliyatiga mos topshiriqlar muloqotga kirishish 
ishtiyoqini oshiradi va nutqiy faoliyatni tabiiy sharoitda rivojlantiradi.

O‘qituvchilar bilan o‘tkazilgan suhbatlar shuni ko‘rsatdiki, variativ mashg‘ulotlar tizimini joriy etish dars 
sifatiga ijobiy ta’sir ko‘rsatgan. O‘quvchilar o‘z fikrini bildirishdan cho‘chimaydi, savol berishga, o‘z javobini 
asoslashga harakat qiladi. Eng muhim jihati shundaki, o‘quvchilar o‘rtasida o‘zaro hamkorlik va muloqot 
madaniyati shakllanadi.

Shu bilan birga, muhokama davomida ayrim muammoli jihatlar ham qayd etildi. Jumladan, o‘qituvchilarning 
barchasi ham variativ yondashuvning metodik mohiyatini yetarli darajada anglab yetmaganligi, o‘quv-metodik 
qo‘llanmalar bazasi hali to‘liq shakllanmaganligi va ayrim sinflarda o‘quvchi sonining ko‘pligi sababli individual 
yondashuvni to‘liq amalga oshirishda qiyinchiliklar mavjud. Bularni bartaraf etish uchun o‘qituvchilar malakasini 
oshirish, metodik tavsiyalarni amaliyotga keng joriy etish, shuningdek, o‘quvchilar bilan kichik guruhlarda 
ishlash amaliyotini kengaytirish lozim.

Shunday qilib, muhokama natijalari shuni ko‘rsatadiki, variativ yondashuv asosida tashkil etilgan o‘qitish 
nafaqat dialogik nutqni rivojlantirishning samarali usuli, balki o‘quvchilarning ijtimoiy-madaniy faolligini, mustaqil 
fikrlashini va muloqot madaniyatini shakllantirishning kuchli pedagogik vositasidir. Ushbu yondashuv ta’lim 
jarayonining insonparvarlik va demokratik tamoyillariga mos bo‘lib, har bir bolaning o‘z imkoniyatlarini to‘liq 
namoyon etishiga sharoit yaratadi.

XULOSA VA TAKLIFLAR
O‘tkazilgan ilmiy-nazariy tahlillar, tajriba-sinov ishlari va amaliy kuzatishlar natijasida shunday xulosa qilish 

mumkinki, variativ yondashuv asosida boshlang‘ich sinf o‘quvchilarining dialogik O‘tkazilgan ilmiy-nazariy 
tahlillar, tajriba-sinov ishlari va amaliy kuzatishlar natijasida shunday xulosa qilish mumkinki, variativ yondashuv 
asosida boshlang‘ich sinf o‘quvchilarining dialogik nutqini rivojlantirish ta’lim jarayonining eng muhim va sama-
rali yo‘nalishlaridan biridir. Ushbu yondashuv o‘quvchilarni faol suhbatdosh sifatida shakllantirish, ularning 
muloqot madaniyati va nutqiy kompetensiyasini rivojlantirishga xizmat qiladi.

Variativ yondashuvning asosiy ustunligi shundaki, u har bir o‘quvchining individual nutqiy rivojlanish dara-
jasini, psixologik xususiyatlarini va qiziqishlarini inobatga olgan holda ta’lim jarayonini moslashuvchan tashkil 
etish imkonini beradi. Bunday sharoitda o‘quvchi o‘z fikrini erkin bayon etadi, suhbat jarayonida faol ishtirok 
etadi va mustaqil muloqotga kirishish tajribasiga ega bo‘ladi.

Tahlil natijalari shuni ko‘rsatdiki:

•	 variativ o‘yin mashg‘ulotlari, interfaol metodlar va multimedia vositalari qo‘llanganda o‘quvchilarning og‘zaki 
nutq faolligi ancha oshadi;

•	 o‘quvchilar o‘rtasida muloqot madaniyati, bir-birini tinglash va fikr bildirish ko‘nikmalari shakllanadi;

•	 o‘qituvchi va o‘quvchi o‘rtasidagi kommunikativ aloqa tabiiy, teng huquqli hamkorlik asosida yo‘lga qo‘yiladi;

•	 dars jarayonining variativ shakllari o‘quvchilarda ijodiy fikrlash, muammoli vaziyatlarda mustaqil qaror 
qabul qilish va o‘z fikrini asoslab berish malakasini rivojlantiradi.

Shuningdek, tadqiqot davomida aniqlanishicha, o‘qituvchilar tomonidan variativ yondashuvni samarali joriy 
etish uchun quyidagi amaliy shart-sharoitlar muhim hisoblanadi:

1.	 O‘qituvchilarning metodik tayyorgarligini oshirish va zamonaviy interfaol o‘qitish texnologiyalarini chuqur 
o‘zlashtirish;

2.	 Dars jarayonida har bir o‘quvchining individual nutqiy xususiyatlarini hisobga olish;

3.	 Dialogik mashg‘ulotlarni o‘quvchilarning hayotiy tajribasi bilan bog‘lab tashkil etish;

4.	 Multimedia vositalari, o‘yinli topshiriqlar va rolli sahnalarni tizimli qo‘llash;

5.	 O‘quvchilarning muloqot kompetensiyasini bosqichma-bosqich rivojlantiruvchi variativ mashg‘ulotlar 
majmuasini ishlab chiqish.

Yakuniy natijalar shuni tasdiqlaydiki, variativ yondashuv asosida tashkil etilgan o‘qitish nafaqat o‘quv
chilarning dialogik nutqini rivojlantirish, balki ularning shaxsiy faolligi, o‘z fikrini erkin ifoda etish qobiliyati, ijti-
moiylashuv jarayoni va nutq madaniyatini shakllantirishda ham muhim omil hisoblanadi.

Ushbu yondashuvning amaliy joriy etilishi natijasida boshlang‘ich ta’lim sifati oshadi, o‘quvchilar o‘z fikrini 
mantiqan, izchil va madaniyatli tarzda ifoda etishni o‘rganadilar. Natijada, zamonaviy ta’lim tizimida raqobatbar-
dosh, ijodiy fikrlaydigan, samarali muloqotga kirishishga tayyor shaxsni tarbiyalashga keng yo‘l ochiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

